
Folklorning eng qadimgi turlaridan biri bo„lgan topishmoq orqali hayotning 

xususiyatlari, qadriyatlari, ma'lum bir xalqning bilimlari haqida ko„p narsalarni bilib olish 

mumkin. Topishmoqlar odamlarning shaxsiy tajribasidan kelib chiqqan holda paydo bo„ladi 

va vaqt o„tishi bilan takomillashib boradi. Shuningdek, ular ham ular milliy urf-odat va 

qadriyatlarni aks ettirish, tarbiyaviy ahamiyatga egalik, avlodlarga ajdodlarining hayotiy 

tajribalaridan maʼlumot berish, taʼsirchanlik va obrazlilikni ifoda etish  kabi xususiyatlarga 

ega. Ingliz va o„zbek tillari topishmoqlar olami rang-barang va keng qamrovlidir. 

Somatizmlar ya`ni tana a`zolarini ifoda etuvchi so„zlar esa ular tarkibida faol qo„llaniluvchi 

leksik birliklar hisoblanadi. 

Ingliz va o„zbek topishmoqlari mazmunan va shaklan yaqinlik kasb etishida ularda 

qo„llangan somatizmlarning goh o„z, goh ko„chma ma‟noda kelishi kuzatiladi. 

Topishmoqlar bir yoki bir nechta somatizm ishtirokida shakllangan bo„lishi bilan e‟tiborni 

tortadi.
13

 

Ushbu maqolada tarkibida somatizm berilgan topishmoqlarni tahlil etilgan. 

I have eyes but I can‟t see. 

I have skin but I can‟t feel anything. 

I can be sweet but I‟m not a piece of candy. 

I can be baked but I‟m not a cake. 

I can be peeled but I‟m not a carrot. (A potato) 

Ushbu topishmoqda eye va skin somatizmlari kartoshkani tasvirlash uchun 

qo„llanilgan. 

                                                           
13

 Gadoyeva. M.I. Ingliz va o‟zbek tillarida somatizmlarning semantik-pragmatik tadqiqi ( Folklorning kichik janrlari 

misolida) Filologiya fanlari doktori(DSc) dissertatsiyasi avtoreferat/Buxoro-2022/B.20 



SCIENTIFIC ASPECTS AND TRENDS IN THE FIELD OF  SCIENTIFIC RESEARCH 
International scientific online conference 

237 

I fly, yet I have no wings. 

I cry, yet I have no eyes. 

Darkness follow me; 

Lower light I never see (Cloud) 

Yuqoridagi topishmoqning ikkinchi misrasida eye somatizmi, birinchi misrasida esa 

wing somatizmi qo„llanilgan. 

Old mother twitchet had one eye, 

And a tail that she let fly . 

And every time she went through a trap, 

She left a bit of her tail in the trap. (A needle and thread) 

Bu topishmoqda esa eye somatizmi va tail somatizmi qo„llanilgan, tail somatizmi 

topishmoq tarkibida ikki marta uchraydi. 

What has a head, a tail, is brown, and has no legs? (A penny.) 

Bu topishmoqda ham head somatizmidan tashqari tail va leg somatizmlari 

qo„llanilgan. 

I have many teeth and sometimes they are fine, First I‟m by your head, then I‟m down 

your spine? What am I? (Comb) 

Bu topishmoqda ham somatizmlar soni uchta bo„lib, head somatizmi bilan birgalikda 

teeth va spine somatizmlari keltirilgan. Bu yerda head va spine o„z ma‟nosida tana a‟zosi 

ma‟nosini ifodalab kelyapti. 

What loses its head in the morning and gets it back at night? (A pillow) 

Bu topishmoqga diqqatimizni qaratadigan bo„lsak, ingliz tilida yostiqni tasvirini 

gavdalantirish uchun head-bosh somatizmi qo„llanilgan. 

What has an eye but cannot see? (A needle) 

Ushbu topishmoqda ko„z somatizmi qo„llanilgan bo„lib,  tikuvchilik anjomi sanalgan 

ignaning ip o„tkazish uchun mo„ljallangan qismini ifodalab kelyapti. 

Ingliz topishmoqlari namunalaridan tez-tez uchrab turadiganlarini tahlil qilganimizda 

ular tarkibida head va eye somatizmlari qo„llanilish darajasi bo„yicha yetakchilik qilishiga 

guvoh bo„ldik. 

O„zbek tili topishmoqlarida somatizmlar birdan ortiq qo„llanilishi mumkin. 

Oyog„i yo„q qochadi, 

Qanoti yo„q, uchadi. (Bulut) 

Oyog„i yo„q yuradi, og„zi yo„q gapiradi. (Soat) 

Yuqoridagi topishmoqlardan birinchisida oyoq somatizmi va qanot somatizmi, 

keyingisida esa oyoq va og„iz somatizmlari  qo„llanilgan bo„lib, ularga ega emaslik va ular 

bajara oladigan harakat qarama-qarshilantirilib qo„llanilgan. 

Oyog„i popik, 

Og„zi ko„pik. (Tuya) 

Bu topishmoqda esa oyoq va o„g„iz somatizmlari qo„llanib, ular orqali hayvonlardan 

biriga ishora qilinyapti. 

Shuningdek, oyoq somatizmi ko„p topishmoqlar tarkibida qo„l somatizmi bilan 

birgalikda qo„llanilib,  ushbu tana a‟zolarga ega bo„lmay turib, ya‟ni ularsiz qandaydir 

harakat amalga oshirish mumkinligini tasvirlab topishmoq javobiga ishora qiladi. 

 Qo„lsiz, oyoqsiz eshik ochar. (Shamol) 

 Qo„lsiz, oyoqsiz gul soladi. (Sovuq, deraza qirovi) 

 Oyoqsiz, qo„lsiz tomga chiqdi. (Tutun) 

Bundan ko„rinib turibdiki, oyoq somatizmi ko„p hollarda qo„l somatizmi bilan 

birgalikda qo„llaniladi. Keyingi o„rinda esa og„iz somatizmi turadi. 

Ingliz tili topishmoqlarida  head va eye somatizmlari faol qo„llanishini kuzatdik. Ular 

yakka holda ya‟ni topishmoqlar tarkibida bitta somatizm bo„lib ham qo„llanib keladi.  

O„zbek tili topishmoqlarida esa oyoq somatizmi yetakchi o„rin egalayapti. Lekin oyoq 

somatizmi ko„p hollarda boshqa somatizmlar bilan birgalikda qo„llanilib kelyapti. Bu 

somatizm tarkibida birdan ortiq somatizmlar qatnashgan topishmoqlarda faol qo„llanilgan. 

Shuningdek, qo„l va ko„z somatizmlari ham topishmoqlar tarkibida tez-tez uchraydi. 

